
Абу Қатода розияллоҳу анҳудан ривоят қилинади:

«Биз Набий соллаллоҳу алайҳи васаллам билан намоз ўқиётган
эдик. Ул зот бирдан одамларнинг тапир-тупурини эшитиб қолдилар
ва намозни ўқиб бўлиб:

«Сизга нима бўлди?» дедилар.

«Намозга шошилдик», дейишди.

«Ундай қилманглар. Қачон намозга келсангиз, ўзингизга
оҳисталикни лозим тутинглар. Етганингизни ўқиб, ўтганини
тўлдириб ўқинглар», дедилар».

Учовлари ривоят қилишган.

Бошқа бир ривоятда:

«Қачон иқомани эшитсангиз, намозга ўзингизга оҳисталик ва
виқорни лозим тутган ҳолингизда боринг. Шошилманг. Бас, намозни
етган жойингиздан ўқинг, ўтган жойни ўзингиз тамомланг», дейилган.

Яна бир ривоятда:

«Қачон намозга саф тортилса, бирортангиз унга югургилаб
бормасин. Лекин ўзига оҳисталик ва виқорни лозим тутган ҳолида
юриб борсин. Намозни етган жойидан ўқи. Сендан ўтганини қазо
қил», дейилган.

Ибн Аббос розияллоҳу анҳумодан ривоят қилинади:

«У Арафот куни Набий соллаллоҳу алайҳи васаллам билан бирга
қайтди. Бас, Набий соллаллоҳу алайҳи васаллам қаттиқ қисташ,
зарба ва туянинг овозини эшитдилар. Шунда уларга қамчилари
билан ишора қилиб туриб:

«Эй одамлар! Сокин бўлинглар! Яхшилик шошилиш ила бўлмас!»
дедилар».

Бухорий ва Абу Довуд ривоят қилишган.

«Руҳий тарбия» китобининг 2-жузи асосида тайёрланди

Ушбу китоб Ўзбекистон Республикаси Дин ишлари бўйича қўмитанинг 2021 йил 14
апрелдаги 03-07/2439-рақамли хулосаси асосида чоп этилган.

 

 

 

 

 

 


